
Abstract

Isiamization of Education seen from methodological perspective warrants close
scrutiny on at least four major issues namely: the curriculum, administration,
teacher education and evaluation. Out of these four, the curriculum according to
the writer is the ‘gqueen’, because the curriculum normally determines the ways
how education processes should take place. Having said that, much attention was
given to discuss the role of teachers. It can be said that the fate of any curriculum
lies at the mercy of the teachers. It is for this reason much pain has been taken to
elaborate positive attitude and good characters that the teacher ought 1o possess.
Islamic behavioral skills and conviction, as suggested by the writer can be obtained
through conceptualizing and manifesting, the 99 beautiful names of Allah (al-
asma al-husna) in one’s endeavours. After all the teachers are the role models,
par excellance who act as agents or rather transmitters of virtuous norms to their
pupils, the incoming generation. Administration and evaluation taken as an integral
part of support system in any educational enterprise plays an important role in
enhancing Islamic environment. This point is well explained by the writer.

Pendahuluan

Sebelum memulakan perbincangan tentang lajuk di atas, saya ingin lebih dahulu
membual kenyataan-kenyataan berikut scbagai kerangka rujukan (frame of
reference) mengenai perkara-perkara yang mungkin menjadi masalah ketika kita
hendak membuat tafsiran dan elaborasi terhadap konsep-konsep yang mungkin
bagi sesetengah orang belum begitu jelas.

Pertama, setelah lebih tiga puluh tahun bergerak dan berkhidmat dalam bidang
pendidikan sebagai suatu kerjaya, dan juga minat peribadi, maka pandangan saya
mengenai pendidikan sebagai disiplin ilmu dan sebagai kerjaya dapat disimpulkan
sebagaimana pendapat pakar-pakar ilmu pendidikan, bahawa pendidikan sebagai
disiplin ilmu mengandungi sekurang-kurangnya lima sub disiplin; faitu kurikulum,
kaunseling, pentadbiran, pengajaran dan penilaian. Sudah tentu pendidikan, sebagat
kerjaya apalagi sebagai usaha manusia (human endeavour) jauh lebih luas daripada
itu.

Kedua, perkara yang perlu juga saya tegaskan di sini adalah bahawa pendidikan
itu dapat dilihat dari tiga sudut pandangan. Pertama dari sudut individu, kedua
dari segi masyarakat dan ketiga dari segi individu dan masyarakat sekali gus sebagal

interaksi antara individu dan masyarakat. Pendidikan dari segi pandangan individu
beranggapan bahawa manusia di atas dunia ini mempunyai sejumlah atau seberkas
kemampuan atau kebolehan (abilities) yang sifatnya umum pada setiap manusia,
sama umumnya dengan kebolehan melihat dan mendengar, tetapi berbeza dalam
darjat mengikut masing-masing seperti halnya dengan pancaindera juga. Ada orang
yang penglihatannya kuat, tetapi pendengarannya lemah, begitu juga
sebaliknya. Tetapi ada kedua-duanya kuat, tetapi indera lain lemah dan begitulah
seterusnya. Dalam pengertian ini pendidikan didefinisikan sebagai proses untuk
menemukan dan mengembangkan kebolehan-kebolehan ini. Jadi pendidikan adalah
proses menampakkan (manifest) yang tersembunyi (Jafent) pada kanak-kanak itu.
Aspek-aspek kecerdasan, personaliti, kreativiti dan lain termasuklah aspek-aspek
yang tersembunyi itu yang pendidikan berusaha menampakkan dan mengangkatnya
ke permukaan. Inilah pendidikan dari segi pandangan individu.

Dari segi pandangan masyarakat, diakui bahawa manusia itu memiliki kebolehan-
kebolehan semulajadi, tetapi tidak dapat menerima bahawa kanak-kanak itu
memiliki benih-benih bagi segala yang telah dicapai dan dapat dicapai olch manusia.
Ia menckankan pada kebolehan manusia memperclehi pengetahuan dengan
mencarinya pada alam di luar manusia. Di sini mencari itu lebih merupakan proses
memasukkan yang wujud di luar sescorang pembelajar (learner) dan bukanlah
proses mengeluarkan apa yang wujud di dalam pembelajar itu. Jadi di sini dengan
sendirinya pendidikan bermaksud proses pemindahan kesimpulan penyelidikan
yang seseorang tidak dapat atau tidak perlu melakukannya sendiri.

Pendekatan ketiga memandang pendidikan sebagai suatu transaksi, iaitu proses
memberi dan mengambil, antara manusia dan alam sekitarnya. Ia adalah proses di
mana dan dengan itu manusia mengembangkan dan menciptakan kemahiran-
kemahiran yang diperlukan untuk merubah dan memperbaiki kondisi-kondisi
kemanusiaan dan alam sekitarnya, begitu juga pembentukan sikap yang
membimbing usahanya dalam membina semula sifat-sifat kemanusiaan dan
jasmaninya. Jadi dapat disimpulkan pendekatan-pendekatan ini sebagai berikut:

Pendekatan pertama menganggap pendidikan sebagai pengembangan potensi,
Pendekatan kedua cenderung melihatnya sebagal pewarisan budaya. Sedang
pendekatan ketiga menganggapnya sebagai interaksi antara potensi dan budaya.
Perlu ditegaskan bahawa ketiga-tiga pendekatan itu tidak dapat berjalan sendiri-
sendiri. Yang mungkin adalah salah satunya mendapat penekanan (emphasis) lebih
banyak sedang yang lain tidak sebanyak itu, namun ia juga memegang peranan
dalam aspek-aspek tertentu. Pendidikan sebagai pengembangan potensi pendidikan
dapat diumpamakan seperti pertumbuhan dan perkembangan bunga-bunga, di mana
potensi-potensi tersembunyi yang ada pada benih, berkembang menjadi bunga
yang matang dan mekar. Sebagai bandingannya, kanak-kanak itu adalah benih di

mana terdapat potensi-potensi yang masih tersembunyi dan tidak nampak, guru
adalah tukang kebun yang menerusi kemesraan dan pemeliharaannya yang cermat
dapat membuka rahsia potensi-potensi yang tersembunyi ini, dan pendidikan adalah
proses mengajar-berkebun yang dengan itu kebolehan-kebolehan yang tidak
nampak menjadi nampak melalui pilihan dan penggunaan yang bijak terhadap
baja yang sesuai. Kalau mengikut pendidikan sebagai pewarisan budaya, kanak-
kanak yang dididik dapat diserupakan dengan bunga karang atau spon (sponge)
yang hanya menghisap bahagian-bahagian alam sekitar luar yang didedahkan
kepadanya. Jadi kebolehan menghisap yang ada pada kanak-kanak-spon itu dapat
ditentukan oleh susunan dalamnya, tetapi jenis dan jumlah bahan-bahan yang
dimasukkan tidak banyak bergantung pada kondisi dalaman, tetapi pada kondisi
luaran. Jadi spon boleh mengassimilasikan anggur pekat serupa dengan air jernih
dan kanak-kanak boleh mengassimilasikan fakta-fakta yang kurang penting atau
ceritera-ceritera khayal serupa dengan makanan yang menumbuhkan badan. Kanak-
kanak-spon bukan hanya menerima tetapi mengekalkan, dan walaupun selalu
diharapkan terjadi pengeringan (drainage) dan penguapan (evaporation), tetapi
kanak-kanak itu dapat mengeluarkan sebahagian besar bahan-bahan yang telah
dihisapnya apabila diperas oleh guru-guru. Otak kanak-kanak seperti spon, tidak
pernah kering betul, kerana ia berada di dalam dunia yang selalu menyiraminya
dengan renyai-reryai, kalau bukan ombak-ombak, pengetahuan.

Pendidikan dalam pengertian ketiga, sebenarnya bererti interaksi antara potensi
dan budaya, di mana kedua-dua proses itu berjalan sama-sama, isi-mengisi satu
sama lain. Pemisahan sebenarnya hanya dalam analisis, lain tidak. Di bawah ini
akan kita soroti proses ini dengan kaca mata Islam, dengan lain kata bagaimana
pendidikan, dalam pengertian yang kita huraikan di atas, ditinjau dari sudut
pandangan Islam. Selepas itu nanti barulah kita letakkan Islamisasi pada tempatnya
yang wajar dalam singgahsana pendidikan.

Pendidikan dalam Islam

a) Pengembangan Potensi;
Kalau kita bertanya: adakah tempat bagi potensi dalam pemikiran Islam?
Jawabnya: ya. Ini dapat kita lihat dalam penciptaan Adam a.s yang bererti
Juga anak cucunya dan umat manusia seluruhnya. Allah berfirman dalam
Al-Qur’an bermaksud : “Tatkala Aku telah membentuknya dan
menghembuskan kepadanya rohKu”(Al-Qur’an 15:29). Ini bererti, antara
lain bahawa Tuhan memberi manusia berbagai-bagai potensi atau
kemampuan yang berkaitan dengan sifat-sifat Tuhan. Sifat-sifat ‘Tuhan di
dalam Al-Qur’an sebagai nama-nama yang indah atau al-Asma’ al Husna
yang menyatakan Tuhan Sebagai Maha Pengasih {a/ Rahman), Maha
Penyayang (al Rahim), Maha Suci {(al-Quddus), Maha Hidup (a/-Hayy),
Memberi Hidup (al-Muhyi), Maha Tahu (al-‘Alim), Maha Berkuasa (al-

Qawiyy), Maha Pencipta (al-Khalig), Memiliki segala kekuasaan (Malik
al-Mulk), Raja Yang Teragung (al-Malik) dan lain-lain lagi. Pendeknya
berjumlah 99 kesemuanya.

Menyembah (‘ibadah) dalam pengertiannya yang umum bererti
mengembangkan sifat-sifat ini pada manusia menurut perintah dan petunjuk
Allah. Misalnya Allah memerintahkan manusia menjalankan upacara
sembahyang kepadaNya, dengan berbuat demikian, manusia menjadi lebih
suci, jadi ia telah meniru dan mengembangkan sifat Tuhan dalam kesucian,
iaitu al-Quddus. Juga Allah adalah Maha Pengasih (a/-Rahman), tetapi Dia
memerintahkan manusia supaya bersifat pengasih kepada jirannya jika ia
mengharapkan Tuhan bersifat pengasih kepadanya. Tuhan Maha
Mengetahui, tetapi Dia memerintahkan manusia selalu mencari dan
menambahkan pengetahuan dan berdoa agar Tuhan menolong: “Wahai
Tuhanku, tambahkan ilmuku” (al-Qur’an 20:114). Juga Tuhan memiliki
Segala Kekuasaan, tetapi diberi-Nya kekuasaan politik kepada manusia di
atas bumi dan begitulah seterusnya.

Dari huraian di atas dapat diambil kesimpulan bahawa kalau sifat-sifat
Tuhan yang berjumlah 99 itu diaktualisasikan pada diri dan perbuatan
manusia nescaya ia merupakan potensi yang tak terkira banyaknya. Malah
dalam tulisan kami' terdahulu bahawa jika sifat-sifat itu diambil satu-satu,
kemudian dua-dua, kemudian tiga-tiga dan seterusnya sampai dalam bentuk
kombinasi yang berancka ragam, maka potensi itu akan berjumlah jutaan.
Ini menggambarkan bagaimana komplikasinya potensi yang dimiliki cleh
manusia. Sehingga kalau {a diletakkan di sebuah alam sekitar tanpa sumber-
sumber hidup sama sekali, ia tetap akan survive kerana potensi-potensi
yang dimilikinya itu. Ini juga telah dibuktikan oleh berbagai-bagai negara
yang tidak memiliki sumber alam yang kaya seperti negara Jepun, tetapi
dapat menjadi negara adi-kuasa dalam ekonomi sebab potensi-potensi
orangnya diaktualisasikan. Sebaliknya ada juga berbagai-bagai negara yang
kaya sumber alamnya, tetapi sebab potensi-potensi manusianya tidak
dikembangkan maka, negaranya tetap sahaja miskin.

Kesimpulan, potensi manusia sebagai kurnia Tuhan itu haruslah
dikembangkan, sedang pengembangan potensi sesuai dengan petunjuk
Tuhan itulah yang disebut ‘ibadah, seperti digambarkan di atas. Sedang
dalam suatu ayat al-Qur’an Allah berfirman berkenaan dengan penciptaan
jin dan manusia: “Tidaklah Aku menciptakan jin dan manusia kecuali agar
mereka menyembah (‘ibadak) kepada Ku (al-Quran 51:56). Jadi kalau
tujuan kejadian manusia adalah ‘ibadah dalam pengertian yang kita huraikan
di atas {aitu pengembangan potensi-potensi, maka kita lihat di sini bahawa

Jurnal Pendidikan Islam



fa bertemu dengan tujuan tertinggi {ultimate aim) pendidikan Islam untuk
mencipta manusia ‘abid (penyembah Allah dalam pengertian yang kita
berikan di atas). Manusia mana mencapai darjat yang paling tinggi sebagai
wali, faitu yang mengaktualisasikan segala potensi yang dikurniakan Tuhan
kepada-Nya. Sehingga digambarkan sifat-sifat orang seperti dalam sebuah
Hadith Qudsi yang berbunyi:

Ertinya:-

“Tidak ada sesuatu yang mendekatkan hamba kepadaKu seperti
menunaikan fardhu-fardhu yang telah Aku wajibkan kepada
mereka, dan menerusi amal-amal sunat yang dikerjakan olch
hambaKu untuk mendekatkan diri kepada Ku sehingga Aku
mencintainya. Jika Aku telah memberi kepadanya cintanya Ku,
Aku seakan-akan menjadi telinga yang dengannya ia bercakap,
menjadi tangan yang dengannya ia memegang, dan menjadi kaki
yang dengannya itu berjalan”

(Hadith Sahih Riwayat Al Bukhari)

Darjat kedekatan kepada Allah seperti tergambar dalam Hadith Qudsi di
atas menyatakan tingkat perkembangan spiritual yang dapat dicapai manusia
di dunia ini. Darjat itu dicapai dengan mengaktualisasikan ini disebut
‘ibadah, dalam pengertian yang kita huraikan di atas. Mari kita lihat segr
lain dari pendidikan, faitu pewarisan budaya, atau memindahkal:l
(¢ransmission) nilai-nilai budaya dari suatu generasi kepada generasli
berikutnya. '

Pewarisan Budaya: :
Sebenarnya pemakaian pewarisan budaya di sini mungkin kurang tepat,
scbab yang kita maksudkan adalah unsur luar masuk dalam diri manusia,
sebagai kebalikan dari unsur dalam diri manusia yang menonjol keluaj
seperti pada pengembangan potensi. Sukar kita membayangkan seseorang;
tanpa persekitaran yang memberi corak kepada watak dan keperibadiannyaj
Persekitaran inilah yang berusaha mewariskan nilaj-nilai budaya yang;

dimilikinya kepada setiap anggotanya dengan tujuan memelihara:-
keperibadian dan identiti budaya tersebut sepanjang zaman. Sebab budays.

dan peradaban itu boleh juga mati seperti perseorangan. Orang yang disebuil

mati ialah apabila nyawanya putus. Peradaban dan budaya lain yang.
dimilikinya berhenti berfungsi, ertinya tidak diwariskan lagi dari generasi:

ke generasi dan tidak lagi diamalkan oleh penganut-penganutnya. Di saal

itu nilai-nilai budaya tadi tinggal dibaca dalam buku-buku sejarah alauj.

disimpan di muzium seperti, misalnya peradaban Mesir Kuno, peradaban
Persia Kuno, peradaban Aztec di Mexico dan lain-lain, i

Peradaban Islam bermula dengan turunnya wahyu pertama kepada Nabi
Muhammad s.a.w melalui malaikat Jibril. Kemudian diikuti oleh wahyu-
wahyu berikutnya yang berjalan selama 23 tahun di Makkah dan Madinah.
Walaupun berpangkal dari seorang Nabi Muhammad s.a.w tetapi kemudian
mendapat pengikut-pengikut yang semakin hari semakin bertambah
sekalipun harus menghadapi rintangan dari kaum Quraisy dan puak-puak
lain di Makkah dan Madinah. Beginilah mulai terbentuknya suatu kelompok
manusia yang menanamkan diri ummah Islam terikat dengan aqidah, syari’ah
dan akhlak Islam yang terkandung dalam al-Qur’an dan Sunnah Nabi.

Islam yang diterima oleh Muhammad s.aw itu pun bukanlah soal baru,
terutamanya yang berkenaan dengan aqidah, sebab itu juga yang
disampaikan oleh Adam a.s dan rasui-rasul sesudahnya sampai kebangkitan
Rasullullah s.a.w yang berlainan pada tiap rasul itu adalah Syari’ah atau
tasyri” sebab setiap rasul diutus kepada umat tertentu dengan pertimbangan
bahawa masing-masing mempunyai watak dan ciri-cirinya tersendiri,
walaupun inti ajaran agama-agama yang diutus itu sama saja, iaitu hal-hal
yang mengenai ketuhanan, kenabian, alam sejagat yang menyangkut soal
manusia, malaikat, jin dan kausalitas dan metafizik yang menyangkut soal
mati, hari kemudian, peristiwa-peristiwa hari akhirat dan lain-lain. Inti ajaran
Adam dan nabi-nabi sesudahnya itulah sebagai dasarnya, tetapi yang
berbeza adalah sya’riatnya. Masing-masing membawa sya’riat sesuai
dengan zaman dan umat kepada siapa ia diutus, sedang Nabi Muhammad
s.a.w diutus sebagi nabi penutup sampai akhir zaman, jadi ajarannya itu
untuk seluruh umat manusia tanpa pilih warna kulit dan keturunan. Seperti
kata “Prof. Dr. Abd. Qadir *‘Audah™

...yang asal pada syari'at Islam adalah syari’at universal, bukan
lokal, tetapi sebab tidak semua manusia menganutnya, sedang
prinsip Islam adalah tidak boleh memaksakan orang untuk
menganutnya maka, keadaan menghendaki bahawa syari’at
hanya dilaksanakan pada negeri-negeri yang diperintah oleh
kaum Muslimin, sedang yang lain tidak. Oleh sebab itu dapat
kita katakan bahawa syari’at Islam pada asasnya adalah syari’at
universal kalau ditinjau dari segi ilmiah, tetapi dari segi
perlaksanaannya bersifat lokal, kalau ditinjau dari segi praktiknya,
(hlm. 440)

Dengan perkataan lain, perutusan Islam bersifat universal dalam tujuan
dan ciri-cirinya, tetapi meletakkan syarat-syarat bagi kebangkitan dan
pembentukan scbuah masyarakat Islam atau ummah dengan erti kata
bahawa, akan selalu ada masyarakat-masyarakat agama lain hidup

